
abis perkara! tapi akoe rasa kasanain tida ada politie”.

Sigrah djoega itoe doea pamoeda berkandaran fiets lagi seperti tadi, dengen dilariken sakeras-kerasnja. Koetika iaorang sampe di Grootepostweg jang meneroes ka Kampoeng Tionghoa, jang djalannja lebar dan kanan kiri ditedoehi oleh poehoen-poehoen kenari, dari sablah depan kaliatan ada satoe orang naek fiets dengen berkrodong mantel item, jang koetika soedah ampir berpapasan, mendadak lompat toeroen dari fietsnja jang lantes diplintangin di tenga straat hingga ampir katoebroek oleh Johan.

„Stop!” treak itoe orang jang pake mantel item.

Johan terpaksa tahan fietsnja soepaja djangan bertoebroekan dan lantes lompat toeroen bersama Willem.

„Akoe politie agent!” kadengeran soeara saorang Blanda; „mana kowe poenja lentera, jongen?”

„Tida ada, meneer, kita kaoedjanan dari masih siang“, saoet Willem.

— „Tida boleh naek fiets zonder lentera. Kasih taoe kowe poenja nama dan adres“.

— „He Wan Tja dan Foe Yong Hay“, saoet Willem.

